	Тасдиқ мекунам, 
Муовини якуми вазири рушди иқтисод ва савдои Ҷумҳурии Тоҷикистон
                                                  
________________   Солеҳзода А.А.
аз « 02 » декабри соли 2025



П Р О Т О К О Л И №07 
ҷаласаи Гурӯҳи кории байниидоравӣ оид ба мониторинг ва арзёбии ҳуҷҷатҳои банақшагирии стратегӣ дар соли 2025 дар назди Вазорати рушди иқтисод ва савдои Ҷумҳурии Тоҷикистон

    02 декабри соли 2025                                                            ш. Душанбе
	                   
Иштирок доштанд: аъзои Гурӯҳи корӣ ва мутахассисони вазорату идораҳо (рӯйхат замима мегардад).
Иштирок надоштанд: аъзои Гурӯҳи корӣ аз вазоратҳои маориф ва илм, молия, саноат ва технологияҳои нав, кишоварзӣ, кумитаҳои давлатии сармоягузорӣ ва идораи амволи давлатӣ, идораи замин ва геодезӣ,  кумитаҳои, ҳолатҳои фавқуллода ва мудофиаи гражданӣ, андоз, меъморӣ ва сохтмон ва Академияи миллии илмҳо.
Рӯзномаи ҷаласа:
  1. Муҳокимаи ҷараёни иҷрои Барномаи рушди тарбияи ҷисмонӣ ва варзиш дар Ҷумҳурии Тоҷикистон барои солҳои 2022-2026, ки бо қарори Ҳукумати Ҷумҳурии Тоҷикистон аз 30 декабри соли 2021, №568 тасдиқ шудааст ва масъули иҷрои он Кумитаи кор бо ҷавонон ва варзиши назди Ҳукумати Ҷумҳурии Тоҷикистон  мебошад.
2. Муҳокимаи ҷараёни иҷрои Барномаи давлатии рушди минбаъдаи Мамнуъгоҳи табиии давлатии “Дашти Ҷум” барои солҳои 2021-2025, ки бо қарори Ҳукумати Ҷумҳурии Тоҷикистон аз 2 сентябри соли 2021, №359 тасдиқ шудааст ва масъули иҷрои он Кумитаи ҳифзи муҳити зисти назди Ҳукумати Ҷумҳурии Тоҷикистон мебошад.
3. Муҳокимаи раванди иҷрои Барномаи рушди кинои Ҷумҳурии Тоҷикистон барои солҳои 2023-2027, ки бо қарори Ҳукумати Ҷумҳурии Тоҷикистон аз 29 ноябри соли 2022, №580 тасдиқ шудааст ва масъули иҷрои он Муассисиаи давлатии “Тоҷикфилм” мебошад.
Муовини якуми вазири рушди иқтисод ва савдо Солеҳзода А.А. ҷаласаро ифтитоҳ намуда, ҳозиринро бо рӯзномаи ҷаласа шинос намуд.
[bookmark: _Hlk196742305]Вобаста ба масъалаи якуми рӯзномаи ҷаласа оид ба иҷрои Барномаи рушди тарбияи ҷисмонӣ ва варзиш дар Ҷумҳурии Тоҷикистон барои солҳои 2022-2026 Шокирзода Муҳаммадтолиб - муовини Раиси Кумитаи кор бо ҷавонон ва варзиши назди Ҳукумати Ҷумҳурии Тоҷикистон рӯнамо пешниҳод гардид.
Қайд гардид, ки ҳадафи асосии Барнома дурнаморо барои давраи панҷ сол муайян намуда, ки дар он самтҳои асосии фаъолият бо дар назар доштани афзалиятҳои рушди иҷтимоию иқтисодии ҷумҳурӣ муайян гашта, амалисозии сиёсати давлатии соҳаи тарбияи ҷисмонӣ ва варзишро дар бар гирифта, барои солимии аҳолӣ, омода намудани варзишгарон ҷиҳати иштирок дар чорабиниҳои байналмилалӣ ва омодагии захираҳои варзишӣ нигаронида шудааст.
Мақсади асосии Барнома ин  рушди тарбияи ҷисмонӣ ва варзиш, фароҳам овардани шароити мусоид барои машғулиятҳои ҷисмонии аҳолӣ, ҷалби мунтазами аҳолӣ ба тарбияи ҷисмонӣ ва варзиш, эҳёи намудҳои миллии варзиш, рушди намудҳои варзиши олимпӣ, миллӣ, риштаҳои амалӣ, техникӣ ва бозиҳои миллӣ, фароҳам овардани шароити зарурӣ барои варзишгарони касбӣ бо мақсади ба даст овардани натиҷаҳои баланди варзишӣ ва ба ин восита муаррифӣ намудани варзиши тоҷик дар арсаи байналмилалӣ, ба талаботи муосир мутобиқ намудани санадҳои меъёрию ҳуқуқии соҳа, пешбурди тадқиқот дар самти оммавияти варзиш, варзиши касбӣ, илмию методӣ, таъминоти тиббӣ-биологӣ ва равонии варзишгарони сатҳи байналмилалӣ, омода намудани захираҳои варзишӣ ва варзишгарони сатҳи байналмилалӣ мебошад.
Барномаи мазкур аз 5 боб, 23 банд ва Нақшаи амал барои солҳои 2022 – 2026  аз 7 боб, 43 бо маблағи 15,95 миллион сомонӣ (солҳои 2022 - 3,7 миллион сомонӣ, 2023 - 3,7 миллион сомонӣ, 2024 - 3,8 миллион сомонӣ, 2025 - 2,3 миллион сомонӣ ва 2026 - 2,3 миллион сомонӣ) ба нақша гирифта шудааст. 
Дар давраи хисоботӣ Нақшаи барнома бо маблағи 12,5 миллион сомонӣ (солҳои 2022 - 3,7 миллион сомонӣ, 2023 - 3,7 миллион сомонӣ, 2024 - 3,3 миллион сомонӣ ва 2025 - 1,8 миллион сомонӣ) аз худ карда шудааст, ки 78,4 фоизи иҷрои онро ташкил дод.
Оид ба масъалаи мазкур Солеҳзода А.А.- муовини якуми вазири рушди иқтисод ва савдо, Файзуллозода Ф.- сардори Раёсати рушди соҳаҳои иҷтимоии вазорати рушди иқтисод ва савдо, Хидеки Танабе -коршиноси Шӯрои миллии рушди назди ПҶТ ва дигар иштироккунандагон ибрози назар намуданд.
Аз ҷониби Солеҳзода А.А. таъкид гардид, ки ҳисобот бори дигар бо назардошти индикаторҳои соҳавӣ  ва боздеҳ аз рӯи чорабиниҳо мониторинг ва арзёбӣ гардида, гузориши муфассал ба Вазорати рушди иқтисод ва савдо ҷиҳати ирсол намудан ба Ҳукумати Ҷумҳурии Тоҷикистон пешниҳод карда шавад. 	Инчунин аз ҷониби Кумитаи кор бо ҷавонон ва варзиш дар таҳияи лоиҳаи Барномаи рушди тарбияи ҷисмонӣ ва варзиш дар Ҷумҳурии Тоҷикистон барои солҳои 2025-2030 ҳатман бо Барномаи миёнамуҳлати рушди Ҷумҳурии Тоҷикистон барои солҳои 2026-2030 мутобиқ намуда, тибқи тартиби муқарраргардида ба Ҳукумати Ҷумҳурии Тоҷикистон пешниҳод карда шавад.
Роҷеъ ба масъалаи дуюм оид ба иҷрои Барномаи давлатии рушди минбаъдаи Мамнуъгоҳи табиии давлатии “Дашти Ҷум” барои солҳои 2021-2025 Раҳмонзода Лоиқ Шералӣ - муовони Раиси Кумитаи ҳифзи муҳити зисти назди Ҳукумати Ҷумҳурии Тоҷикистон гузориш манзур гардид.
Зикр гардид, ки Барномаи мазкур пеш аз ҳама бо мақсади ҳифзу нигоҳдории намудҳои нодир ва зери хатари нобудшавии набототу ҳайвонот, барқарорсозии популятсияҳои дорои аҳамияти миллӣ ва байналмилалӣ дошта, муайян намудани муҳити сукунати онҳо ва арзёбии таъсири фаъолияти хоҷагидорӣ ба гуногунии биологӣ вобаста қабул гардида, ҳадафҳои дарозмуддат ва самтҳои афзалиятноки идоракунии устувори Мамнуъгоҳи табиии давлатии «Дашти Ҷум»-ро муайян карда, барои ҳифз ва истифодаи самараноки захираҳои табиӣ, ёдгориҳои табиӣ-таърихӣ нигаронида шудааст.
[bookmark: _Hlk201845364]Барномаи мазкур аз 12 боб, 51 банд ва Нақшаи чорабиниҳо оид ба амалигардонии Барномаи давлатии рушди минбаъдаи мамнӯъгоҳи табиии давлатии «Дашти Ҷум» барои солҳои 2021-2025 аз 9 боб ва 32 банд бо малағи 5,440 миллион сомонӣ (1 миллион сомонӣ буҷети давлатӣ, 1,34 миллион сомонӣ маблағҳои махсус ва 3,1 миллион сомонӣ шарикони рушд) ба нақша гирифта шуда, дар давраи ҳисоботи иҷрои он 1880 ҳазор сомонӣ (1000 ҳазор сомонӣ буҷети давлатӣ ва 880 ҳазор сомонӣ суратҳисоби махсус) ё 35 фоизро ташкил дод.
Оид ба масъалаи мазкур Солеҳзода А.А. - муовини якуми вазири рушди иқтисод ва савдо,  Файзуллозода Ф.- сардори Раёсати соҳаҳои иҷтимоии вазорати рушди иқтисод ва савдо ва дигар иштироккунандагон ибрози назар намуданд.
Аз ҷониби Солеҳзода А.А. таъкид гардид, ки ҳисобот бори дигар бо назардошти иҷрои банд ба банд аз рӯи маблағгузорӣ бо дарназардошти индикаторҳо мониторинг ва арзёбӣ гардида, гузориши муфассал ба Вазорати рушди иқтисод ва савдо ҷиҳати ирсол намудан ба Ҳукумати кишвар пешниҳод карда шавад.
Доир ба масъалаи сеюм оид ба ҷараёни иҷрои Барномаи рушди кинои Ҷумҳурии Тоҷикистон барои солҳои 2023-2027 Соҳибзода Муҳаммадкарим - муовини Директори Муассисаи давлатии “Тоҷикфилм” гузориши доир ба мониторинг ва рзёбии Барнома гузориш  манзур намуд. 
Аз ҷониби баромадкунанда қайд гардид, ки ҳадафи асосии Барнома, пеш аз ҳама, фароҳам овардани шароити мусоид барои фаъолияти самаранок ва рушди бомароми соҳаи кинои ватанӣ ва дар ин замина тарғибу ташвиқ намудани арзишҳои фарҳангии миллию байналмилалӣ дар байни тамоми қишрҳои ҷомеа мебошад.
Барномаи мазкур аз 10 боб, 41 банд ва Нақшаи чорабиниҳо оид ба амалисозии Барнома, ки аз 6 боб ва 22 банд бо маблағи 45,8 миллион сомонӣ (35 миллион сомони  буҷети давлатӣ ва 5,6 миллион маблағҳои махсус) иборат буда, иҷрои он дар давраи ҳисобот дар солҳои 2023-2025 19,7 миллион сомонӣ ё 73 фоизро ташкил дод. 
Оид ба масъалаи мазкур Солеҳзода А.А.- муовини якуми вазири рушди иқтисод ва савдо, Файзуллозода Ф.В. - сардори Раёсати рушди соҳаҳои иҷтимоии вазорати рушди иқтисод ва савдо, Ҳидеки Танабе -коршиноси Шӯрои миллии рушди назди ПҶТ ва дигар иштироккунандагон ибрози назар намуданд.
Аз ҷониби Солеҳзода А. А. таъкид гардид, ки ҳисобот бори дигар бо назардошти бандҳои иҷрошуда маблағгузорӣ аз рӯи нақша ва маблағҳои азхудшуда аз рӯи чорабиниҳо мониторинг ва арзёбӣ гардида, гузориши муфассал ба Вазорати рушди иқтисод ва савдо ҷиҳати ирсол намудан ба Ҳукумати кишвар пешниҳод карда шавад. 	
Дар охири ҷаласа бо назардошти қайдҳои боло чунин қарорҳо қабул карда шуд:
1. Кумитаи кор бо ҷавонон ва варзиши назди Ҳукумати Ҷумҳурии Тоҷикистон  натиҷаи иҷрои «Барномаи рушди тарбияи ҷисмонӣ ва варзиш дар Ҷумҳурии Тоҷикистон барои солҳои 2022-2026»-ро, бо назардошти эроду пешниҳодҳо такмил дода, то 5 декабри соли 2025 ба Вазорати рушди иқтисод ва савдо барои ҷамъбаст пешниҳод намояд.
2. Муассисиаи давлатии “Тоҷикфилм” ҷараёни татбиқи « Барномаи рушди кинои Ҷумҳурии Тоҷикистон барои солҳои 2023-2027»-ро бо назардошти эроду таклифҳо такмил дода, то 5 декбри соли 2025 ба Вазорати рушди иқтисод ва савдо барои ҷамъбаст пешниҳод намояд.
3. Раёсати рушди соҳаҳои иҷтимоӣ (Файзуллозода Ф. В.) ҳуҷҷатҳои банақшагирии стратегии дар банди 1 ва 2 қайдшударо мавриди арзёбӣ қарор дода, аз ҷараёни иҷрои онҳо гузориши ниҳоиро ба Ҳукумати Ҷумҳурии Тоҷикистон то 10 декбри соли 2025 пешниҳод намояд.
[bookmark: _Hlk191996197]4. Кумитаи ҳифзи муҳити зисти назди Ҳукумати Ҷумҳурии Тоҷикистон натиҷаи иҷрои «Барномаи давлатии рушди минбаъдаи Мамнуъгоҳи табиии давлатии “Дашти Ҷум” барои солҳои 2021-2025»-ро бо назардошти эроду пешниҳодҳо такмил дода, то 5 декабри соли 2025 ба Вазорати рушди иқтисод ва савдо барои ҷамъбаст пешниҳод намояд.
6. Сарраёсати рушди соҳаҳои воқеии иқтисодиёт (Аҳадзода Б.)  гузориши ҷамбастии такмилдодашударо оид ба иҷрои «Барномаи давлатии рушди минбаъдаи Мамнуъгоҳи табиии давлатии “Дашти Ҷум” барои солҳои 2021-2025)»   мавриди арзёбӣ қарор дода, аз ҷараёни иҷрои он гузориши ниҳоиро ба Ҳукумати Ҷумҳурии Тоҷикистон то 10 декбри соли ҷорӣ  пешниҳод намояд.

 Котиби масъул                                                                  Шарифов С. С.  

